
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2589 28-10-2026-ല്‍ മറുപടിയ്ക്ക്

പുനലൂർ മണ്ഡലത്തിലെ പട്ടിക ജാതി / പട്ടിക വർഗ്ഗ ക്ഷേമ പദ്ധതികൾ

ചോദ്യം ഉന്നയിച്ച അംഗങ്ങൾ

ശ്രീ. സി. അജയപ്രസാദ്

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  പുനലൂർ മണ്ഡലത്തിലെ വിവിധ പട്ടിക ജാതി ഉന്നതികളിൽ വിവിധ ഫണ്ടുകൾ വിനിയോഗിച്ച്

നിലവിൽ നടന്നു വരുന്ന വികസന പദ്ധതികൾ എന്തെല്ലാമെന്നും ഓരോ പദ്ധതിയുമായും ബന്ധപ്പെട്ട

പ്രവൃത്തികളുടെ അടങ്കൽ തുക എത്രയെന്നും പ്രസ്തുത പ്രവൃത്തികളുടെ നിലവിലെ സ്ഥിതി എന്തെന്നും

തദ്ദേശ സ്വയംഭരണ സ്ഥാപനങ്ങളുടെ അടിസ്ഥാനത്തിൽ വ്യക്തമാക്കാമോ;

മറുപടി: പുനലൂർ മണ്ഡലത്തിലെ വിവിധ പട്ടിക ജാതി ഉന്നതികളിൽ അംബേദ്ക്കർ ഗ്രാമ വികസന

പദ്ധതി പ്രകാരം 3 പ്രവൃത്തികളും, കോർപ്പസ് ഫണ്ട് പദ്ധതി പ്രകാരം 1 പ്രവൃത്തിയും തദ്ദേശ

സ്വയംഭരണ സ്ഥാപനങ്ങൾ മുഖേന 10 പ്രവൃത്തികളും നടന്നു വരുന്നു. വിശദ വിവരം അനുബന്ധമായി

ചേർക്കുന്നു.

(ബി)  പട്ടിക വർഗ്ഗ വിഭാഗത്തിന്റെ ഉന്നമനത്തിനും ഉന്നതികളുടെ അടിസ്ഥാന സൗകര്യ

വികസനത്തിനുമായി പുനലൂർ മണ്ഡലത്തിലെ ഉന്നതികളിൽ ഉടൻ ആരംഭിക്കുന്ന വികസന

പദ്ധതികൾ എന്തെല്ലാമാണെന്നും ഏതെല്ലാം തദ്ദേശ സ്വയംഭരണ സ്ഥാപനങ്ങളിലാണ് പ്രസ്തുത

പദ്ധതികൾ ആരംഭിക്കുന്നതെന്നും ഓരോ പദ്ധതിയുമായി ബന്ധപ്പെട്ട പ്രവൃത്തികളുടെ അടങ്കൽ തുക

എത്രയെന്നും വിശദമാക്കാമോ?

മറുപടി: പുനലൂർ മണ്ഡലത്തിൽ പട്ടികവർഗ്ഗ വിഭാഗത്തിന്റെ ഉന്നമനത്തിനും ഉന്നതികളുടെ

അടിസ്ഥാന സൗകര്യ വികസനത്തിനുമായി ഉടൻ ആരംഭിക്കുന്ന വികസന പദ്ധതികളുടെ വിവരം

ചുവടെ ചേർക്കുന്നു.

1. അംബേദ്‌കർ സെറ്റിൽമെന്റ് വികസന പദ്ധതി - 2020-21 പ്രകാരം ആര്യങ്കാവ് പഞ്ചായത്തിൽ

4,14,793/- രൂപയുടെ കലുങ്ക് നിർമ്മാണ പദ്ധതി ഉടൻ ആരംഭിക്കുന്നതാണ്.

2. അംബേദ്‌കർ സെറ്റിൽമെന്റ് വികസന പദ്ധതി - 2022-23 പ്രകാരം കുളത്തുപ്പുഴ പഞ്ചായത്തിലെ

കടമാൻകോട് ഉന്നതിയിൽ ട്രൈബൽ നഴ്‌സറി സ്കൂളിന് മാർച്ച് സ്റ്റാൻഡ്, ചിൽഡ്രൻസ് പാർക്ക്,

ട്രൈബൽ എൽ.പി. സ്കൂളിന് സംരക്ഷണഭിത്തി നിർമ്മാണം, ഇന്റർലോക്ക് വിരിക്കൽ,      കൾച്ചറൽ

.സെന്ററിന് സമീപം ടോയ്ലറ്റ് ബ്ലോക്ക്, ഹൈമാസ്റ്റ് ലൈറ്റ് സ്ഥാപിക്കൽ, തെരുവുവിളക്ക് സ്ഥാപിക്കൽ,

റോഡ് റീടാറിംഗ്, കോൺക്രീറ്റിംഗ് തുടങ്ങിയ 85,43,000/- രൂപയുടെ വികസന പദ്ധതികൾ ഉടൻ

ആരംഭിക്കുന്നതാണ്.



3. 2026-27 കോർപ്പസ് ഫണ്ടിൽ ഉൾപ്പെടുത്തി അരിപ്പ പുനരധിവാസ ഉന്നതിയിൽ 5,58,000/-

രൂപയുടെ കുടിവെള്ള പദ്ധതിക്കും 25,00,000/-രൂപയുടെ സാംസ്കാരിക നിലയം നിർമ്മിക്കുന്നതിനും

1,88,704/- രൂപ അടങ്കൽ തുകയുള്ള തെരുവുവിളക്ക് സ്ഥാപിക്കൽ പദ്ധതിക്കും ജില്ലാ വികസന

സമിതിയുടെ അംഗീകാരം ലഭിച്ചിട്ടുണ്ട്.

സെക്ഷൻ ഓഫീസർ

